
Dyddiad cyhoeddi: 17 Gorffennaf 2025

Cais Rhyddid Gwybodaeth 182/25

Rydych chi wedi gofyn y canlynol i ni…

1. Faint o staff oedd yn gweithio i Trafnidiaeth Cymru ym mlynyddoedd ariannol 2022/23, 2023/24 a 2024/25?

2. Sawl diwrnod o salwch fu yn ystod pob un o'r blynyddoedd ariannol hynny?

3. Faint o staff oedd ar absenoldeb salwch tymor hir ym mhob un o'r blynyddoedd ariannol hynny?

4. A fyddai modd cael dadansoddiad o'r pum prif reswm pam oedd staff ar absenoldeb salwch tymor hir ym mhob un o'r blynyddoedd hynny?

5. Beth oedd y cyfnod hiraf o absenoldeb salwch yn ystod pob un o'r blynyddoedd ariannol hynny?

YMATEB

Mae pob ateb yn cynnwys Trafnidiaeth Cymru a Gwasanaethau Rheilffyrdd Trafnidiaeth Cymru.

Cwestiwn 1

Mae eich cais wedi cael ei ystyried. Does dim rhaid i ni ddarparu’r wybodaeth hon oherwydd yr esemptiadau canlynol:- 

· Adran 21 ar gyfer data 2022/23 a 2023/24 (gwybodaeth sydd ar gael drwy ddulliau eraill), ac
· Adran 22 ar gyfer data 2024/25 (gwybodaeth y bwriedir ei chyhoeddi yn y dyfodol).

Adran 21 – Gwybodaeth sydd ar gael i’r ceisydd drwy ddulliau eraill

Mae'r wybodaeth rydych chi wedi gofyn amdani ar gyfer blynyddoedd ariannol 2022/23 a 2023/24 eisoes ar gael yn rhesymol rwydd i chi, gan ei bod ar gael drwy ein gwefan.

Mae Adran 21 o’r Ddeddf Rhyddid Gwybodaeth yn ein heithrio rhag darparu gwybodaeth sydd eisoes ar gael mewn mannau eraill. Gallwch weld yr wybodaeth berthnasol yn ein hadroddiadau blynyddol yma:

Adroddiad Blynyddol a Datganiadau Ariannol | Trafnidiaeth Cymru

Os oes angen cymorth arnoch i ddod o hyd i'r wybodaeth, byddem yn fwy na pharod i helpu.

Adran 22 – Gwybodaeth y bwriedir ei chyhoeddi yn y dyfodol

Mae'r wybodaeth ar gyfer blwyddyn ariannol 2024/25 wedi'i hesemptio o dan Adran 22 o'r Ddeddf Rhyddid Gwybodaeth, gan fod bwriad i’w chyhoeddi yn y dyfodol. Rydym yn bwriadu cyhoeddi'r wybodaeth yr wythnos nesaf, a bydd yn yr un lle â'r ddolen uchod.

Mae Adran 22 yn esemptiad amodol, ac rydym wedi ystyried y budd i'r cyhoedd o ddatgelu'r wybodaeth nawr yn hytrach na'i dal yn ôl tan y dyddiad roeddem yn bwriadu ei chyhoeddi.

Er ein bod yn cydnabod bod budd cyffredinol i'r cyhoedd o fod yn agored a datgelu’r wybodaeth hon yn amserol, rydym o'r farn bod hyn yn cael ei wrthbwyso yn yr achos hwn gan y budd i'r cyhoedd o gadw at ein hamserlen gyhoeddi sefydledig, sy'n sicrhau cywirdeb, cysondeb a mynediad cyfartal i'r holl randdeiliaid ar yr un pryd.

Cwestiwn 2

Dyma gyfanswm y diwrnodau salwch (dyddiau calendr) –

2022/23 - 76452
2023/24 - 77301
2024/25 - 78033

Cwestiwn 3

2022/23 - 604
2023/24 - 690
2024/25 - 694

Cwestiwn 4

Dyma'r pum prif reswm dros absenoldeb salwch bob blwyddyn -

2022/23 – Iechyd Meddwl, Cyhyrysgerbydol, Anafiadau/Torri Asgwrn, Problemau Gwaed a Chylchrediad, Gorbryder/Straen/Iselder/Problemau Seicolegol Eraill.

2023/24 – Iechyd Meddwl, Cyhyrysgerbydol, Anafiadau/Torri Asgwrn, Problemau Gwaed a Chylchrediad, Abdomenol a Gastroberfeddol.

2024/25 – Iechyd Meddwl, Cyhyrysgerbydol, Anafiadau/Torri Asgwrn, Problemau Gwaed a Chylchrediad, Salwch yn dilyn Profedigaeth.

Cwestiwn 5

Dyma’r cyfnodau hiraf o absenoldeb ym mhob blwyddyn –

2022/23 - 365
2023/24 - 359
2024/25 - 365

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

